
Дəріхана денсаулық сақтау жүйесіне 
жататын дəрілік заттардың, 

медициналық мақсаттағы бұйымдар 
мен медициналық техниканың 

айналысы саласындағы объект болып 
табылады. Дəріхананың негізгі 

қызметі дəрілік заттарды, 
медициналық мақсаттағы бұйымдар 
мен медициналық техниканы бөлшек 

саудада өткізу, дəрілік заттарды 
дайындау болып табылады.



Дəріхананың негізгі міндеті халықты жəне 
денсаулық сақтау ұйымдарын қауіпсіз, 

тиімді əрі сапалы дəрілік заттармен, 
медициналық мақсаттағы бұйымдармен 

жəне медициналық техникамен 
қамтамасыз ету болып табылады.



Дəріхана мынадай функцияларды жүзеге асырады:
      1) Қазақстан Республикасының заңнамасына сəйкес берілген фармацевтикалық 

қызметке лицензиясы жəне дəрілік заттарды, медициналық мақсаттағы бұйымдар мен 
медициналық техниканы көтерме саудада өткізуге арналған лицензияға қосымшасы 

немесе мемлекеттік органның немесе халыққа қызмет көрсету орталығының белгісі бар 
хабарламаны қабылдау туралы талоны немесе медициналық мақсаттағы бұйымдар мен 

медициналық техниканы көтерме саудада өткізуге электрондық құжат нысанындағы 
талоны бар өнім берушілерден дəрілік заттарды, медициналық мақсаттағы бұйымдарды 

жəне медициналық техниканы сатып алу (əкелуден басқа);
      2) дəрігердің рецептілерімен жəне рецептілерісіз дəрілік заттарды жəне 

медициналық мақсаттағы бұйымдарды бөлшек саудада өткізу; 
  



            3) медициналық ұйымдардың талаптары жəне 
дəрігерлердің рецептілері бойынша дəрілік 
препараттарды дайындау, олардың 
сапасына  дəріханаішілік бақылауды жүзеге асыру; 

           4) дəрілік заттарды, медициналық мақсаттағы 
бұйымдарды жəне медициналық 
техниканы сақтауды, кəдеге жаратуды жүзеге асыру; 

          5) жалған фармацевтикалық өнім табылған жағдайда 
денсаулық сақтау саласындағы уəкілетті органға 
хабарлау, сондай-ақ олардың таралуының алдын алуға 
ықпал ету;
      6) тұтынушыдан шағым түскен кезде анықталған 
дəрілік заттардың жанама əсерінің, маңызды жанама 
əсерінің жəне тиімділігінің болмауы жағдайы туралы 
дəрілік заттардың, медициналық мақсаттағы 
бұйымдардың жəне медициналық техниканың айналысы 
саласындағы мемлекеттік сараптама ұйымына хабарлау;
     



         7) денсаулық сақтау ұйымдарының медицина 
қызметкерлеріне тегін медициналық көмектің кепілдік 
берілген көлемі шеңберінде халықты қамтамасыз ету 
бойынша дəріхананың жұмысы кезінде дəріханада дəрілік 
заттардың болуы жəне уақытша болмауы, келіп түскен 
жаңа дəрілік препараттар жəне оларды қолдану тəсілдері 
туралы ақпарат беру;
      8) халыққа жəне денсаулық сақтау ұйымдарына дəрілік 
заттарды, медициналық мақсаттағы бұйымдарды жəне 
медициналық техниканы қолдану мен сақтау жөнінде 
консультациялық жəне ақпараттық көмек беру.



Қызметті ұйымдастыру тəртібі 

        Дəріхананың үй-жайы, оның құрамы 
жəне көлемдері дəрілік заттардың, 
медициналық мақсаттағы бұйымдар мен 
медициналық техниканың айналысы 
саласындағы объектілерге қойылатын 
санитариялық-
эпидемиологиялық талаптарға сəйкес 
келеді.

  Дəріхананы жарақтандыру жүзеге 
асырылатын қызметінің көлемі мен 
сипатына сəйкес келеді жəне дəрілік 
заттар мен дəріхана ассортиментіндегі 
тауарлардың сапасын, қауіпсіздігін жəне 
тиімділігін сақтауды қамтамасыз етеді.



Жарақтандырылу

       Орындалатын функцияларына сəйкес дəріханада:
      1) дəрілік заттарды, медициналық мақсаттағы бұйымдар, 
медициналық техниканы сақтауға арналған сөрелер, тұғырлар, 
тоңазытқыш жабдықтары, шкаф-витриналар;
    
      2) санитариялық, сыртқы киімдер мен аяқ киімдерді бөлек 
сақтауға арналған шкафтар;
      3) санитариялық режимді қамтамасыз етуге арналған 
дезинфекциялаушы құралдар мен шаруашылық 
мүкəммалдары;
      4) электрмен жабдықтау, жылыту, сумен жабдықтау, ауаны 
баптау, желдету жəне кəріз жүйелері;
      5) Қазақстан Республикасының өрт қауіпсіздігі 
туралы заңнамасына сəйкес өрт сөндіру жүйелері мен 
құралдары болады.



Персонал 

 
       Дəріхананы басқаруды фармацевтикалық жоғары білімі жəне 

мамандығы бойынша кемінде үш жыл еңбек өтілі бар маман 
жүзеге асырады.
  Дəріхананың персоналы фармацевтикалық қызметті жүзеге 
асыратын адамдарға қойылатын біліктілік талаптарына сəйкес 
келеді.
   Дəріхананың персоналы өз қызметі үдерісінде этика 
нормаларын сақтайды, Қазақстан Республикасының денсаулық 
сақтау саласындағы қолданыстағы нормативтік құқықтық 
актілерді, ішкі еңбек тəртібі қағидаларын, санитариялық-
эпидемиологиялық қағидалар мен нормалардың, еңбекті 
қорғаудың, қауіпсіздік техникасының талаптарын, лауазымдық 
нұсқаулықтарды басшылыққа алады.

